
«Оралхан Бөкей шығармаларындағы оқшау ойлар»

Кіріспе: 
Қазақтың шебер жазушысы Оралхан Бөкей әдебиетте өзінің күрделі сөз орамдарымен танымал. Қаламгердің қаламынан туған туындылардың бәрінде белгілі бір деңгейде оқшау ойлар көзделген. Қазақ жазушысының кейіпкер таңдауда оның болмысын ашуда өз ерекшеліктері бар. Оқырман туындыны оқып өз мінездемесін алуы мүмкін. Себебі, Оралханның жазу стильінде жалғыздық, адам психологиясы, күрделі теңеулер, табиғат және болмыс бейнеленген. Оралхан Бөкейдің қаламы сермелген тұста өзі туып-өскен Алтайдың суреттелуін сөз етпеске болмас. Жазушы өзі өскен қазақ тіршілігінен қалам тартты. Журналистік қыры жазушылықпен толығып әдебиетіміздің шоқтығы биік туындыларының шығуын жеделдетті. 
Мақаланың мақсаты: Қаламгердің шығармаларында берілген түрлі тақырыптарды зерттеу. Оралхан Бөкей шығармаларындағы оқшау ойларды тауып мән-мағынасын тереңдетіп ашу.

Мақаланың міндеті: 
Оралхан Бөкей шығармаларымен танысу. Қазақ әдебиетіндегі драматургия жанрына тигізген жазушылық үлесін анықтау. Сабақ барысында Оралхан Бөкей шығармаларының оқушыларға әсері. Жазушының туындыларындағы адам психологиясына және табиғатты бейнелеуіне (пейзаж) ерекше тоқталу. Шығармаларындағы оқшауланған ойларды астыртын жеткізетін контекстті және олардың тақырыптық өзектілігін талдау.

Бұл мақаламызда біз қазақ әдебиетінде өзіндік ойымен ерекшеленетін шебер жазушы шығармашылығына үңілеміз. Қазақ әдебиетінің қаймағы болған, «Оралханның орамды ойларына» терең бойлап зерттейміз. Қаламгер қаламынан туған қарышты ойларды қаттаймыз. Мақаламызды зерттеу барысында «Оралхан Бөкей Шығармалары көп томдықтарына» сүйенеміз. Сонымен қатар әдебиет зерттеушілерінің зерттеулерін «ОРАЛХАН БӨКЕЙ ТУРАЛЫ ОҚШАУ ОЙЛАР» басты назарға аламыз.
Драматургтың «Тортай мінген ақ боз ат», «Атау кере», «Қайдасың қасқа 
құлыным» секілді туындыларын талдаймыз.








Әдістеме:

Қазақ әдебиетінің жазушысы Оралханның еңбектері мектеп оқулықтарында жиі кездеседі. Оқушылардың сөздік қорын, логикасын дамытуда оның шығармаларының рөлі басым. Жазушының шығармашылығында елдің бәрі білетін әрі үнемі қолданылатын екі тақырып бар. Олар адам және табиғат. Мәселен, «Тортай мінген ақ боз ат» атты әңгімесінің баяндалуына тоқталайық. Қаламгер әңгіме басында табиғатты суреттеу арқылы балалардың жер-су аттарын тануына жағдай жасайды. Табиғат құбылыстарын бейнелеу арқылы баланы қиялдауға, елестетуге баулиды. Табиғаттағы аң-құсты сипаттай отыра адам мен жануардың ұқсастықтарын тұспалдайды. Оқырман психологиясына қазақтың тілдік танымын таңбалап, сөздік қорына жаңа сөздерді енгізеді. Оралхан Бөкейдің тағы бір ерекшелігі тілдік нормаларында. Әдебиетте өз орны қалыптасқан жазушылар секілді қаламгердің тілі қызықты. Жер бедері бойынша ерекшеліктерді сақтай отырып жазушы Алтайды мекендеген қазақтардың тілін дәріптейді. Біз тоқталып отырған «Тортай мінген ақ боз ат» шығармасы жиырмасыншы ғасырдағы соғыстан кейінгі кезеңді сәтті суреттейді. Тың игеру жылдарындағы жұмысқа таңылған жас балалардың білім игерудегі талпынысы, заман зобалаңы, әйелдерге артылған ауыр тіршілік, қазақ қоғамы туралы түсініктерді таңа білген шебер шығарма. Бұл шығармадағы жас балалардың психологиясы, ата-анасыз өсіп жатқан жас өркеннің жалғыздығы. Тортайдың оқуды мұрат еткен ынтасын ақ боз атқа теңеуі жазушы шеберлігін көрсеткендей. Себебі, қазақ ұлтының түсінігіндегі ақ боз ат - киелі. Оны сәйгүлік деп жүйріктікке, зеректікке және халқымыздың ұлы руханияты мен мұратына теңейді. Тортай мен Ораштың достығы, жетім баланың тілегі мен ниетін жазу арқылы ұлттық генетикамызға сіңген бауырмалдық түсінігін дәріптейді. Мұндағы Ораш деген кейіпкерді жазушы өз бейнесі ретінде беріп, білім мен ағартушылықтың маңыздылығын дәріптейді. Жетім баланың оқуға деген құштарлығын, орындалмаған балалық арманын жазушы Ораштың мойнына таңиды. Бұл тұс әңгімеде «Мен үшін де оқы, бәлкім, мен міне алмаған ақ боз атқа сен мінерсің» деп тұспалдайды. [1] Тортайдың оқуға деген құштарлығы қайтпағанымен оның мүмкіншілігі шектеулі еді. Ауылдағы қыр баласының арманы қырда ада қалса да, досы Орашқа артқан сенімі мен ниеті мына тілегінде кездеседі.
 «– Ораш, осы кітаптарды сен оқышы, үлкен адам бол, жазушы бол!». [1]
Жазушының осы әңгімесінің аясында балалар арасындағы білімге құлшынысты оятуға дәріптеу. Ұлттық құндылықтарды: бауылмалдық, рух, тілге, ұлтқа пайдасын тигізуге құлшыныс, қабілеттерін барынша қолдануға үйрету.
Оралхан Бөкей шығармаларын оқыту барысында мынадай әдіс-тәсілді қолдануға болады. Оқыту жүйесін процесін барынша танымдық бағытқа бұру. 

Кейіпкерлерді, сюжеттерді талқылау. Оқуды түсіну және түсіндіру үшін қырағылыққа баулу. Оралханның оқшау әрі орамды ойларын астыртын іздеу. Себебі жазушы метафоралар арқылы түрлі-түрлі түсініктемелер береді. Өз шығармаларында оқшау ойларына сілтеме тастап отырады.
Ашық сұрақтар қою. Оқушыға түрлі сұрақтар қою арқылы ойлау жүйесі мен ойлау деңгейін анықтауға болады. Тұшымды пікірлер арқылы баланың қызығушылығын арттырып деңгейлік тапсырмалар беру.
Оқиғаны аяқтау. Оқиғаға немесе кейіпкерлерге мінездеме, түсініктеме бергізу арқылы шығармашылыққа жол ашу. Балаларға өз туындыларын туғызуға мүмкіндік беру. Шығармашылық еркіндікке баулу.
Эмоционалды интеллект. Балаларды эмоцияға жүгіндіру. Кейікерді бағамдау түсіну үшін эмоционалды инттелектті дамытуға күш салу.
Дебат өткізу, сауатты пікір алмасуды жиілету. Пікір білдіру мәдениетін қалыптастыру.
	Түрлі тіркестер, метафоралар арқылы тілдік қор, сөздікті байыту. Бала тілінің қазақ тіліне бай болуына әдебиетті қолдану. Біз атап өткен барлық әдіс-тәсілдер балалардың оқуға деген қызығушылығын арттырып, білімге деген құштарлығын оятуға күш салады.
 Оқыту процесін танымның арнайы процесі ретінде оның үнемі қозғалыс тағы, дамушы процесс ретінде қарама-қайшылықтар маңызын есте сақтау керек. Мұндағы негізгі қайшылықтар оқыту процесіндегі қозғау күші, өйткені таным процесі үздіксіз іс-әрекет тегі шынайы құбылыс. Бұл тұрғыда М.А. Данилов оқытудың қозғалыс тағы қадамдары танымдық және практикалық міндеттер мен оқушылардың білімдерінің, іскерліктерінің және дағдылары деңгейлерінің, олардың ой-өрісінің дамуы мен қатынастарының арасындағы қарама-қайшылықтар деп түсіндіреді. Ал педагогикалық процестің қозғаушы күші тұлға дамуының қарама-қайшылықтары мен байланысты деп тұжырымдайды. [2]

Практикада қолдану
	Жоғарыда аталған әдіс-тәсілдерді қолдану барысында біз кездескен келеңсіздіктер мен оң нәтижелерді баяндасақ. Ең әуелі пікір алмасу арқылы сюжетті талқылау барысында балалардың сабақтағы белсенділігі артты. Кейбір балалар сюжет желісімен келіспейтіндігін, жазушы тарапынан кейіпкерге әділетсіздік жасалғанын айтты. Өз ойларын білдіруде қазақ әдебиетіндегі пейзаждың ерекшеліктерін талқылады. Келешекте өздерінің де Оралхан Бөкей секілді қалам тербегісі келетіндіктерін білдіргендер де бар. Тілдік нормаларға тоқталып, мәндес сөздердің мағынасын зерттеді. Сабақта оқушылар бір-бірімен пікір алмасып (дискуссия) талқыға түсті. Сабақта оқушыларға ашық сұрақтар қою арқылы сабаққа селқос оқушылардың белсенділігі артты. Жазушымен келіспейтін оқушыларымыз көп болғандықтан әңгімені өз бетінше аяқтауға мүмкіндік бердік. Өз ой өрісінің жүйріктігін дәлелдеген оқушылар Тортайдың арманын орындау мақсатында оқиғаны өздігінше аяқтады. Табиғат суреттемелері мен адам психологиясын теңестірген оқушыларда кездесті. Олар Алтай табиғатын өз бетінше суреттеуге тырысып, жазушы мінездемесін ашуға талпынды. Кейбір оқушылар Ораштың прототипін жазушының өзіне бағыттап Тортайдың арманын орындады. Сөздік қорын байытуды көздеген көптеген оқушылар шығарманы қайтара оқуға беттеді. Кейбір туындылардағы мәндес сөздерді жаттап, оларға байланысты тіркестерді іздеп енгізді. Өз беттерінше әңгіме жазуға талпынып, сөздік қорына жазушы жанрын қосты. Эмоционалды интеллектті дамыту. Балалардың эмоция білдіруін сабақ барысында сәтті пайдаландық. Себебі, кейіпкерді бағамдау түсіну үшін эмоционалды интелектті дамытуға күш салу маңызды процес. Балалардың өзін-өзі басқара алуын бақылау барысында келеңсіздіктер де орын алды. Мәселен, кейбір балаларға эмоциясын басқару қиынға түсті. Дискуссия барысында ашуға беріліп, сабырсыздыққа тап болған балаларда болды. Біз ұсынып жатқан әдіс-тәсілдерді қолдану барысында деңгейлік тапсырмалар өте маңызды. Себебі, шығарманы өздеріне аяқтауға мүмкіншілік берген сәтімізде кейбір балалар тапсырманы орындағысы келмейтінін жеткізді. Гуманитарлық бағытқа қызығушылығы төмен балалардың жазуға деген қызығушылығы аз болды. Әйтсе де, сыныптағы балалардың 80 %-ына тапсырма ұнады. Олар өздерінің тағы бір хоббиі пайда болғанын қуанып айтып жатты. Пікір алмасу арқылы сюжетті талқылау барысында балалардың сабақтағы белсенділігі артты. Бірақ та осы тұста кейбір келеңсіздіктерге тап болдық. Балалардың бір-бірімен келіспеуінің салдары бұрын-соңды сауатты дебат сайысы өткізілмеу әсерінен секілді. Сабақ өтуде ұсынылатын әдістің тағы бір түрі - дебат. Дебат өткізудің алғашқы пайдасы - сыни ойлаудың дамуы. Бөлінген топтар өзара қарама-қайшы пікірлерді ортаға салған кезде шығармадағы өзекті мәселелерді қозғады. Екі топ бір-біріне түрлі қарсы аргументтер келтіру арқылы өздерінің логикасының жақсы дамығанын әрі сабаққа қызығушылық танытып атсалысқандығын көрсетті. Балалар дебатқа түсу арқылы Оралхан Бөкейдің өмірбаяны, кейіпкерлерінің мінездемесі мен аттарын және оқиға барысындағы жер-су атауларын естерінде мықтап сақтай алғандықтарын көрсетті. Ынтымақтастықтың артуы: балалар сабақта отырып қарсы топқа аргументтер даярлау мақсатында бірлесіп жұмыс жасады. Осы сабақ барысында бір-бірін ұғыну, түсіну секілді қасиеттерге ие болды. Біз айтып жатқан әдіс тәсілдердәі де кереғар тұстары болып жатты. Ең әуелгісі оқушылардың кейбірінің баяу жауап беруі. Сабаққа бөлінген уақыттың басым көпшілігі дебатпен кетіп жатқан соң оқушылардың үлгерімі төмендеу деңгейде болды. Сонымен бірге дебат өткізуде бақылауды күшейтуде ұстаздың мойнында. Себебі балалардың білім деңгейі әр түрлі болса осы тұста тағы да алауыздық белең алады. Жалпы сабақтың өткізілу процесі қызықты өтті. Балалардың арасында дебатқа қатысқысы келмейтін оқушыларда болды. Ол жағдайды да реттеп, кейбір балаларды әділқазы алқасы ретінде сайлап сабағымызды өткіздік. Бұл тәсіл де балалардың сыни ойлауын күшейтуге өз күшін салды. Ең бастысы сабақта балалардың өз ойын ашық әрі анық білдіре алуы біздің зерттеуіміздің оң нәтиже бергенін білдіреді. Осы тұста өзіме де, әріптестеріме де жақсы тәжрибе болды. Балалдың да жазушы шығармашылығына қызығушылығы артып, астарлы пікірлерді бірден таба алуына өз көмегін тигізді.
Ұсыныстар:

Ең әуелі әдіс-тәсілдерді қолдануға күш салу барысында тоқталатын дүниелер. Балалардың тақырыпты толық түсінгеніне көз жеткізу. Дебат өткізу кезіндегі мән берілуі керек дайындықтар. Балалардың уақытты тиімді пайдалануына жағдай жасау. Топқа тарату, қазылар алқасының баға беруі секілді сәттерді креативті, ерекше етіп өткізу. Балаларды білім деңгейлеріне байланысты тең түрде топқа бөлу. Топбасшылардың сауаттылығын әрі көшбасшылық қабілетін ескеру. Топ мүшелерінің арасында алауыздыққа жол бермеу. Дебат өткізудің ережелерімен өзіңізде шәкірттердің де танысып шығуына жол беру. [3] Ережелермен ойнау. Уақытты алдын-ала ұрыс жоспарлау. Сабақ басында түсініксіз сөз тіркестерін оқушыларға түсіндіру. Жазушы өмірбаянын үйде оқып келуді және шығармаларымен алдын-ала танысып шығуды тапсыру. Балаларға бұл тәсілдердің тиімділігін ескерту. Оқушылардың өз эмоцияларын бақылауын ескерту. Сабырлылықпен ұстамдылық секілді тәртіп нормаларынан аттамау.
Әділ қазылардың бағалау жүйесіне мән беру. Әділдікті талап ету. Оқушылардың деңгейлерін ескеруді сұрау және де топбасшыларға топ мүшелерінің бағынуын алдын-ала ескерту. Дебат өткізу кезіндегі нақты мақсатыңызды көздеп алу. Сабақтан күтілетін нәтиже, оқушының жетістігі секілді тарауларды белгілеу. Осы әдіс-тәсілдерді қолдану барысында көптеген жетістіктерге жететініңіз анық. Алайда ескеретін бір жайт бар. Ол оқушыларыңыздың білімге деген құштарлығымен сыйластығы. Ұстазға шәкірттер тарапынан, ал шәкірттер тарапынан ұстазға көрсетілетін құрметті талап ету. Атмосфера қалыптастыру. Балаларға сабақ барысында, ойын барысында жеңіс пен жеңілістің болуы заңды екенінін жеткізу. Бір тараптың жеңілуі заңды әрі мұның бәрі сабақты жақсы түсінуі үшін қолданылатын ойын екенін жеткізу.


Қорытынды

Біз бұл зерттеу жұмысын жүргізу кезінде ұстаздық тәжрибеміздің едәуір артқанын жеткіземіз. Жазушының мінездемесін туындылары арқылы қарастыру балаларға қызықты әрі жақсы тәжірибе болды. Олар өздері ізденіп, тіпті әңгіме де жазып көрді. Бұл мақаламызда біз қазақ әдебиетінде өзіндік ойымен ерекшеленетін шебер жазушы шығармашылығына үңілдік. Оның жазушылық және адами болмысын прототипі болған Ораштан таптық. Қазақ әдебиетінің қаймағы болған, «Оралханның оқшау ойларына» терең бойлап зерттедік. Қаламгер қаламынан туған қарышты ойларды қаттап балалармен түрлі сауалдарға жауап таптық. Оралхан Бөкей шығармаларымен танысу балаларды әдебиеттің басқа бір деңгейіне жетеледі. Қазақ әдебиетіндегі драматургия атты жанрға шағын зерттеу жүргізіп, өзге жанрлардан ерекшеліктерін білдік. Біз драма үлгісі арқылы Оралханның жазушылық қырын сараптадық. Сабақ барысында Оралхан Бөкей шығармаларының идеясы оқушыларға әсері телегей теңіздей болды. Жазушының туындыларындағы адам психологиясына және табиғатты бейнелеуіне (пейзаж) ерекше тоқталу арқылы балалар елестету және ойлау дағдысын дамыта түсті. Шығармаларындағы оқшауланған ойларды астыртын жеткізетін контексті және олардың тақырыптық өзектілігін талдау арқылы қазақ әдебиетіне бір қадам жақындаған балалар оның туындыларымен танысқанша асық екенін көрсетті. О.Бөкей шығармаларындағы арманшылдық пен білімге деген құштарлық лебін сезген жас буын біліммен сусындауға асық. Жас қаламына сия бойлатқан жас қаламгерлердің де талантына жол ашқан сабағымыздың артықшылығы мол болды. Ұстаздық жолда кімді оқыту керек, кімді қай салаға баулу керектігін де осы сабақта байқап, тәжірибе жинадық.

